


 

    PRIJEDLOG 

Na osnovu člana 37. stav 1. tačka f) i g) Ustava Zeničko – dobojskog kantona, člana 67. 

Zakona o budžetima u Federaciji Bosne i Hercegovine („Službene novine Federacije BiH“, 

broj: 102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25) i člana 

26. stav (1), (3), (4) i (6) Zakona o dugu, zaduživanju i garancijama u Federaciji Bosne i 

Hercegovine („Službene novine Federacije BiH“, broj: 45/25), Skupština Zeničko-dobojskog 

kantona, na svojoj _____ sjednici održanoj ______ 2025. godine, donosi 

 

 

ODLUKU 

o izmjenama Odluke o kreditnom zaduženju i prihvatanju grant sredstava kod 

Kreditanstalt fur Wiederaufbau / njemačka razvojna banka-KfW  

putem revolving fonda Federacije BiH 

 

 

Član 1. 

(Izmjena člana 1.) 

    U Odluci o kreditnom zaduženju i prihvatanju grant sredstava kod Kreditanstalt fur 

Wiederaufbau / njemačka razvojna banka-KfW putem revolving fonda Federacije BiH 

(„Službene novine Zeničko-dobojskog kantona“, broj: 18/22), član 1. mijenja se i glasi: 

 

„Član 1. 

(Odobravanje kreditnog zaduženja) 

Odobrava se kreditno zaduženje Zeničko-dobojskog kantona prema Federaciji Bosne i 

Hercegovine (u daljem tekstu: Federacija) po osnovu sredstava Kreditanstalt fur Wiederaufbau 

(u daljem tekstu: KfW) putem Revolving fonda za energijsku učinkovitost Federacije Bosne i 

Hercegovine, uspostavljenog kod Union banke d.d. Sarajevo u svrhu sufinansiranja 

implementacije  mjera energijske učinkovitosti za javne objekte: JU Osnovna škola „Alija 

Nametak“ Zenica,  JU Osnovna škola ''Edhem Mulabdić'' Zenica, JU Osnovna škola Vozuća - 

područna škola Ribnica, JU Osnovna škola „Kovači“ - područna škola Brezik, JU Osnovna 

škola Gostović - područna škola Poljice i JU Osnovna škola ''Hamza Humo'' Zenica u iznosu 

od 3.448.128,29 KM (slovima:trimilionačetiristotinečetrdesetosamhiljedastotinudvadesetosam 

KM i 29/100).“. 

 

Član 2. 

(Izmjena člana 2.) 

Član 2. mijenja se i glasi: 

„Član 2. 

(Prihvatanje granta) 

Prihvataju se grant sredstva za Zeničko-dobojski od KfW putem Revolving fonda za 

energijsku učinkovitost Federacije Bosne i Hercegovine, uspostavljenog kod Union banke d.d. 

Sarajevo u svrhu sufinansiranja implementacije mjera energijske učinkovitosti za javne 

objekte: JU Osnovna škola „Alija Nametak“ Zenica,  JU Osnovna škola ''Edhem Mulabdić'' 

Zenica, JU Osnovna škola Vozuća - područna škola Ribnica, JU Osnovna škola „Kovači“ - 

područna škola Brezik, JU Osnovna škola Gostović - područna škola Poljice i JU Osnovna 

škola ''Hamza Humo'' Zenica u iznosu od 3.448.128,29 KM 

(slovima:trimilionačetiristotinečetrdesetosamhiljedastotinudvadesetosam KM i 29/100).“. 

 

 



 

Član 3. 

(Izmjena člana 3.) 

Član 3. mijenja se i glasi: 

„Član 3. 

(Procijenjene vrijednosti investicija) 

         Pojedinačna procjenjena vrijednost investicije finansiranja implementacije mjera 

energijske učinkovitosti za javne objekte iz člana 1. ove odluke iznosi:  

a) JU Osnovna škola „Alija Nametak“ Zenica  u iznosu: 1.476.061,64 KM, od čega 

738.030,82 KM putem kreditnog zaduženja i 738.030,82 KM grant sredstva,  

b) JU Osnovna škola ''Edhem Mulabdić'' Zenica  u iznosu: 2.386.793,88 KM, od čega 

1.193.396,94 KM  putem kreditnog zaduženja i 1.193.396,94 KM grant sredstva, 

c) JU Osnovna škola Vozuća - područna škola Ribnica  u iznosu: 918.747,88, od čega 

459.373,94  KM  putem kreditnog zaduženja i 459.373,94 KM grant sredstva, 

d) JU Osnovna škola Kovači - područna škola Brezik  u iznosu: 345.122,50 KM,od 

čega 172.561,25 KM putem kreditnog zaduženja i 172.561,25 KM grant sredstva, 

e) JU Osnovna škola Gostović - područna škola Poljice  u iznosu: 402.213,18, od  čega 

201.106,59 KM putem kreditnog zaduženja i 201.106,59 KM grant sredstva, i 

f) JU Osnovna škola ''Hamza Humo'' Zenica u iznosu: 1.367.317,49 KM, od čega 

683.658,75 KM  putem kreditnog zaduženja i 683.658,75 KM grant sredstva.“ 

 

Član 4. 

(Izmjene člana 5.) 

Član 5. tačka a) i b) mijenju se i glase: 

„a) Iznos kredita  ......................... 738.030,82 KM, 

  b) Rok otplate  ...........................  21,55 godina,“ 

 

Član 5. 

(Izmjene člana 6.) 

 

Član 6. tačka a) i b) mijenju se i glase: 

„a) Iznos kredita  ........................ 1.193.396,94 KM,“ 

  b) Rok otplate  ...........................  18,92 godina,“ 

 

Član 6. 

(Brisanje člana 7.) 

Član 7. se briše. 

 

Član 7. 

(Izmjene člana 8.) 

 

Član 8. tačka a) i b) mijenju se i glase: 

„a) Iznos kredita  .........................   459.373,94  KM, 

  b) Rok otplate  ...........................  30 godina,“ 

 

 

Član 8. 

(Izmjene člana 9.) 

Član 9. tačka a) i b) mijenju se i glase: 



„Kreditna sredstva iz člana 3. tačka tačke d) ove odluke - JU Osnovna škola ''Kovači'' - 

područna škola Brezik prihvataju se pod slijedećim uslovima: 

a) Iznos kredita  .........................   172.561,25 KM, 

b) Rok otplate  ...........................  30 godina,“ 

 

 

Član 9. 

(Izmjene člana 10.) 

Član 10. tačka a) i b) mijenju se i glase: 

„a) Iznos kredita  .........................   201.106,59 KM, 

  b) Rok otplate  ...........................  30 godina,“ 

 

 

Član 10. 

(Brisanje člana 11.) 

Član 11. se briše. 

 

Član 11. 

(Izmjene člana 12.) 

 Član 12. tačka a) i b) mijenju se i glase: 

„a) Iznos kredita  .........................   683.658,75 KM, 

  b) Rok otplate  ...........................  30 godina,“ 

 

 

Član 12. 

(Brisanje člana 16.) 

Član 16. i prilozi ove Odluke se brišu. 

 

Član 13. 

(Stupanje na snagu) 

Ova Odluka stupa na snagu danom donošenja, a objavit će se u “Službenim novinama 

Zeničko-dobojskog kantona”. 

 

 

 

 

Broj:                                                                                                      PREDSJEDAVAJUĆI                         

Datum, 

Z e n i c a                                                                                                    Ćazim Huskić 

 

 

 

 

 

 

 

 

 

 



O b r a z l o ž e n j e 

 

PRAVNI OSNOV 

 

 Pravni osnov za donošenje Odluke  sadržan je u članu 37. stav 1. tačka f) i g) Ustava 

Zeničko – dobojskog kantona, članu 67. Zakona o budžetima u Federaciji Bosne i Hercegovine 

(„Službene novine Federacije BiH“, broj: 102/13, 9/14, 13/14, 8/15, 91/15, 102/15, 104/16, 

5/18, 11/19, 99/19, 25a/22 i 7/25) i članu 26. stav (1), (3), (4) i (6) Zakona o dugu, zaduživanju 

i garancijama u Federaciji Bosne i Hercegovine („Službene novine Federacije BiH“, broj: 

45/25). 

U postupku pripreme Prijedloga Odluke pribavljena su mišljenja i izjašnjenja nadležnih 

katonalnih organa (Ministarstva za pravosuđe i upravu Zeničko-dobojskog kantona i 

Sekretarijata za zakonodavstvo). Također, kod Federalnog ministarstva finansija, u skladu sa 

odredbama Zakona o dugu, zaduživanju i garancijama u Federaciji Bosne i Hercegovine 

(„Službene novine Federacije BiH“, broj: 45/25), pokrenuta je procedura pribavljanje 

saglasnosti na predmetno zaduženje / Prijedlog Odluke o izmjenama Odluke o kreditnom 

zaduženju. Naime, odredbama člana 26. stav (5)  Zakona o dugu, zaduživanju i garancijama u 

Federaciji Bosne i Hercegovine, propisano je da je nakon donošenja odluke o kreditnom 

vanjskom zaduženju kantona od strane skupštine kantona potrebno pribaviti i saglasnost 

Federalnog ministarstva finansija. 

 

RAZLOZI ZA DONOŠENJE I OBRAZLOŽENJE PRAVNIH RJEŠENJA 

Aktom Federalnog ministarstva prostornog uređenja broj: 01-19-4/21-17 od 

08.07.2021. godine, Vlada Zeničko-dobojskog kantona je pozvana na učešće u okviru dodatnog 

finansiranja za projekat „Energetska efikasnost u javnim objektima u Federaciji BiH“ za 2021. 

godinu, koji će se finansirati sredstvima KfW-a (Njemačke razvojne banke). 

Uz pomenuti akt Federalno ministarstvo prostornog uređenja u okviru dodatnog 

finansiranja za projekat „Energetska efikasnost u javnim objektima u Federaciji BiH“ za 2021. 

godinu je dostavilo i listu javnih objekata sa urađenim detaljnim energetskim pregledima kao 

bazu za izbor objekata u 2021. godini.  

Sa predložene liste javnih objekata Ministarstvo za obrazovanje, nauku, kulturu i sport 

je predložilo 8 školskih objekata za implementaciju u 2021. godini, što je Vlada Zeničko-

dobojskog kantona odobrila svojim Zaključkom broj: 02-13-14729/21. od 04.11.2021. godine. 

S tim u vezi, Skupština Zeničko-dobojskog kantona je dana 23.09.2022. godine donijela 

Odluku o kreditnom zaduženju i prihvatanju grant sredstava kod Kreditanstalt fur 

Wiederaufbau / njemačka razvojna banka-KfW putem revolving fonda Federacije BiH 

(„Službene novine Zeničko-dobojskog kantona“, broj: 18/22). 

U međuvremenu, Federalno ministarstvo prostornog uređenja se svojim aktom broj: 

01/PIU-19-1-123/25 od 09.10.2025. godine obratilo Ministarstvu za obrazovanja nauku, 

kulturu i sport sa molbom za izmjenu navedene Odluke o kreditnom zaduženju, radi 

usklađivanja aktivnosti na realizaciji KfW projekta „Energetska efikasnost u javnim objektima 

u F BiH, a kako bi se obezbjedila nesmetana implementacija podprojekata u ZDK. 

U navedenom aktu, Federalno ministarstvo prostornog uređenja je obrazložilo da je, na 

osnovu zvanične korespondencije KfW-a, izražena zabrinutost zbog nerealnih budžetskih 

projekcija u odnosu na aktuelne tržišne okolnosti. Posebno je naglašeno da su inflacija, rast 

cijena građevinskih materijala i rast troškova radne snage značajno povećali ukupne troškove, 

što zahtijeva dodatnu prilagodbu i racionalizaciju sredstava. Uprkos nastojanjima Federalnog 



ministarstva prostornog uređenja da se ugovori izvođenje radova u okviru osiguranog 

finansijskog okvira, pokazalo se da raspoloživi budžet nije dovoljan da pokrije stvarne tržišne 

troškove. To je prvenstveno rezultat značajnog povećanja cijena materijala i rada, kao i 

ograničenog broja ponuđača koji su u mogućnosti ispuniti zahtjeve KfW-a. Dodatno, treba 

imati u vidu da su Strukturalni energetski auditi, na osnovu kojih je potpisan Sporazum o 

saradnji i donesena Odluka Skupštine ZDK o kreditnom zaduženju i prihvatanju grant 

sredstava kod Kreditanstalt für Wiederaufbau / Njemačka razvojna banka – KfW putem 

Revolving fonda Federacije BiH, izrađeni prije više od tri godine. Procijenjene vrijednosti 

radova sadržane u tim auditima danas su zastarjele i ne odražavaju realno stanje na tržištu, što 

dodatno komplikuje proces implementacije. Naime, Federalno ministarstvo prostornog 

uređenja je provelo postupak javne nabavke za izbor izvođača radova na četiri objekta u 

Zavidovićima („Prva osnovna škola“ Zavidovići, OŠ „Ribnica“ Vozuća, OŠ „Brezik“ Kovači 

i OŠ „Poljice“ Gostović). Međutim, tender je poništen budući da je pristigla samo jedna 

ponuda, čija je vrijednost bila za 66,80% veća od sredstava obezbijeđenih Odlukom. 

Istovremeno, u završnoj fazi nalazi se revizija projektne dokumentacije za tri objekta u Zenici 

i jedan objekat u Kaknju (OŠ „Alija Nametak“ Zenica, OŠ „Edhem Mulabdić“ Zenica, OŠ 

„Hamza Humo“ Babino, Zenica i OŠ „15. april“ – Termoelektrana Kakanj), čime će biti 

stvoreni uslovi za pokretanje novih tenderskih procedura. Pored navedenog, izvršeno je i 

ispitivanje tržišta, te su zaprimljene projektantske procjene potencijalnih ponuđača za LOT 3 

gotovo 60% veće od osiguranih sredstava, te je nužna preraspodjela sredstava. 

Federalno ministarstvo prostornog uređenja je održalo i sastanak sa predstavnicima KfW-a u 

okviru projektne misije, na kojem je razmatrana dinamika realizacije podprojekata na području 

ZDK, pri čemu je zatraženo da se smanji broj objekata i da se isključe minimalno dva objekta 

kako bi se obezbijedila dodatna sredstva za ugovaranje radova u skladu sa holističkim 

pristupom KfW-a: 

S obzirom da je na objektu OŠ “Prva osnovna škola” Zavidovići već izvršena  

energetska obnova kroz dvije intervencije u okviru projekata Svjetske banke BEEP i AF BEEP. 

Dodatno, kroz ovaj projekat planirani su i radovi na manjoj montažnoj zgradi s nesrazmjerno 

visokim troškovima rekonstrukcije. Nadalje, udio planiranih mjera energetske efikasnosti 

značajno je manji u odnosu na neenergetske mjere, što onemogućava postizanje planiranih 

indikatora i ciljeva projekta, što je neprihvatljivo za finansijera. 

Zbog navedenih razloga za OŠ ''Prva osnovna škola'' Zavidovići i izuzetno veliki obim 

nepredviđenih radova na objektu OŠ „15. april“ - PS Termoelektrana Kakanj, zajednički 

zaključak i prijedlog svih učesnika projekta jeste da se navedeni objekti isključe iz daljnje 

realizacije. Isključenjem navedenih objekata iz daljnjih projektnih aktivnosti omogućilo bi se 

da se raspoloživa sredstva u potpunosti usmjere na realizaciju mjera energetske efikasnosti na 

tri osnovne škole u Zavidovićima u okviru LOT-a 2 i tri škole u Zenici u okviru LOT-a 3. 

Ovakvim pristupom postiže se optimalno korištenje raspoloživih sredstava, obezbjeđuje se 

kontinuitet projekta bez potrebe za dodatnim finansijskim sredstvima od strane Vlade ZDK, te 

omogućava da se planirane aktivnosti realizuju u razumnim rokovima i u skladu s procedurama 

i zahtjevima KfW-a. 

Prihvatanjem ovog prijedloga, Federalno ministarstvo prostornog uređenja bi, uz saglasnost 

KfW-a, raspisalo tender za objekte u Zavidovićima- LOT 2, finalizirala bi se projektna 

dokumentacija za tri objekta u Zenici, nakon čega bi se pokrenuo i tender za izbor izvođača 



radova za o objekte u okviru LOT-a 3. Federalno ministarstvo prostornog uređenja će također 

završiti i projektnu dokumentaciju za objekat OŠ ''15.april''- PS Termoelektrana te istu, zajedno 

sa projektnom dokumentacijom za OŠ ''Prva osnovna škola'' Zavidovići predati Ministarstvu 

obrazovanja, nauke, kulture i sporta ZDK kako bi Vlada ZDK mogla provesti implementaciju 

mjera EE iz nekih drugih izvora finansiranja. 

Ovim rješenjem Vlada Zeničko-dobojskog kantona neće biti u obavezi osiguravati 

dodatna sredstva, već bi se izvršila samo izmjena postojeće Odluke Vlade ZDK broj 01-11-

14335/22 od 27.09.2022. godine, u dijelu koji se odnosi na raspored sredstava po objektima.  

Posebno je istaknuto da su procedure KfW-a izuzetno složene, vremenski zahtjevne i strogo 

definirane. Za razliku od drugih donatora i finansijera, KfW insistira na sveobuhvatnoj 

energetskoj obnovi objekata, koja pored standardnih mjera energetske efikasnosti obuhvata i 

mjere za poboljšanje uslova komfora u objektima, kao i nužne strukturalne zahvate. Također, 

nije dozvoljeno ni smanjivanje obima radova (neenergetskih mjera) u cilju stvaranja budžetskih 

ušteda. Ovakav  

pristup, iako značajno unapređuje kvalitet i trajnost investicija, ujedno znatno povećava ukupne 

troškove projekta. 

 

Kako bi se mogle pokrenuti aktivnosti da se pravovremeno izvrši navedena Odluka o 

kreditnom zaduženju i prihvatanju grant sredstava i kako bi se osigurali uslovi za objavu novih 

tenderskih procedura bilo je potrebno da Vlada Zeničko-dobojskog kantona na prijedlog 

Ministarstva za obrazovanje, nauku, kulturu i sport Zeničko-dobojskog kantona donese  

Zaključak o izmjeni Zaključka kojim daje saglasnost na izmijenjenu Listu objekata javnih 

ustanova iz nadležnosti Zeničko-dobojskog kantona, sa procjenjenim vrijednostima investicija 

po objektima, za implementaciju sredstava projekta „Energetska efikasnost u javnim objektima 

u Federaciji Bosne i Hercegovine“ za 2021. godinu koji će se finansirati sredstvima KfW-a 

Kreditanstat fur Wiederaufbau (Njemačke razvojne banke), a što je Vlada Kantona i učinila na 

svojoj 100. sjednici održanoj dana 10.10.2025. godine. 

 

 

Imajući u vidu sve navedeno pripemljen je prijedlog ove Odluke. 

 

 

FINANSIJSKA SREDSTVA POTREBNA ZA REALIZACIJU ODLUKE 

   Sredstva za realizaciju ove odluke bit će planirana u narednim fiskalnim godinama u skladu 

sa dospjećem kreditnih obaveza. 

  Zbog svega naprijed navedenog smatramo opravdanim donošenje ove Odluke. 

 

 




































































